
6 Augustus 2021

‘n Eerste vir OPTOG! en Atterbury Teater

Die sitplekke van ‘n teater getooi met kuns – dít is die gesig wat vir jou wag by Atterbury Teater vir die volgende drie weke! Hierdie is verseker ‘n eerste vir Atterbury Teater en waarskynlik ‘n eerste in die wêreld.

Daar is nie ‘n beter manier om asem in ‘n teater te blaas as om kuns na binne te bring nie. Kleur, tekstuur en emosies. Alles wat jy van ‘n teater verhoog af voel, nou ‘n armlengte weg en in ander formaat.

Anna Davel het hierdie wonderlike idee voorgestel en so is die wiel aan die rol gesit. OPTOG! en Atterbury Teater het weggespring en die hele Suid-Afrika genooi om in te skryf vir hierdie eerste OPTOG! Nasionale Kunskompetisie. 

Ons wildste drome is oortref en daar is kuns van regoor die land ingestuur. Upington, Middelburg, Parys, Kaapstad en vele meer!

Die Atterbury Teater se 400 sitplekke is omskep in ‘n kunsgalery wat nou besigtig kan word deur die publiek. Die kuns is ook te koop en sodoende kan die kunstenaars en die teater ondersteun word.

Ons wonderlike beoordelaars, Lize Beekman, Anna Davel, Jak de Priester en Lily Brannon het nou die moeilike taak om die kuns te beoordeel om ten einde wenners aan te kondig per kategorie.

Soos ons die hele Suid-Afrika uitgenooi het om in te skryf, nooi ons julle nou om die kuns te besigtig. Besoek Atterbury Teater en kom ervaar ‘n teater vol talent en emosie.

Aan al ons ondersteuners wat ver woon, besoek gerus ons aanlyn galery en daar kan jy ook stem vir jou gunsteling kunstenaar. 

Ons kan nie vertonings hou nie, maar ons kan die kunste op ‘n ander manier ondersteun en emosie en warmte na alle teatergangers bring.

Hierdie inisiatief is met trots ondersteun deur King Price versekering

***

Atterbury Teater kunsgalery: 
2 tot 20 Augustus 2021
Maandae tot Vrydae: 10:00 tot 16:00

Aanlyn kunsgalery: https://atterburytheatre.co.za/virtual-art-gallery/
* Vyf stemme per persoon, per dag

Vir enige navrae of aankope:
kuns@optog.co.za

Media navrae:
jane@optog.co.za

MEDIAKONTAKPERSOON
Zahn Hulme, zahn@atterbury.co.za, 082 325 9225
Atterbury Trust: Uitvoerende Trustee
atterburytrust.org, Facebook, Instagram en Twitter

Vir meer inligting, of om ’n afspraak te maak vir ’n onderhoud, kontak asseblief Mahlatse Bojanyane by 083 453 6668 of e-pos Mahlatse@marketingconcepts.co.za. 

